
Резюме. Юз-жағ соҳаси қўшма жароҳатлари қўпинча турли хил оқибатлар ва асоратларга олиб келади, 

улар шикастланишдан кейинги ўткир, ўткир ости ва кечки даврларда юзага чиқиши мумкин. Барча беморлар 22 

та фактор танланган бўлиб уларга 1 дан 15 гача баллар берилиб, уларнинг йиғиндиси жамланиб йирингли 

яллиғланиш асоратлари башоратланди. юз-жағ соҳаси қўшма жароҳатлари оқибатида орттирилган асорат-

ларни олдини олиш учун уларни келтириб чиқарадиган хавф гуруҳидаги омилларни ўрганиб чиқиш энг асосий сал-

бий оқибатларни башоратловчи омиллардан ҳисобланади. 

Калит сўзлар: Юз-жағ соҳаси қўшма жароҳатларибашоратлаш, хавф гуруҳи, баллар суммаси. 

 

Abstract. Combined maxillofacial injuries have number of complications which can appear in the acute, subacute 

and late periods after the injury. 22 factors were selected for all patients and they were given points from 1 to 15, and the 

sum of them was used to predict complications of purulent inflammation. In order to prevent the complications acquired as 

a result of joint injuries of the face-jaw area, the study of the risk factors that cause them is one of the main predictors of 

negative consequences. 

Keywords: prediction of maxillofacial joint injuries, risk group, sum of points. 

 

Тадқиқотнинг долзарблиги. Юз-жағ 

соҳаси қўшма жароҳатлари қўпинча турли хил 

оқибатлар ва асоратларга олиб келади, улар ши-

кастланишдан кейинги ўткир, ўткир ости ва кечки 

даврларда юзага чиқиши мумкин [7,8]. Сўнги 

йилларда реконструктив жарроҳлак соҳасида 

эришилаётган ютуқларга қарамасдан, юз 

соҳасидаги жароҳатлар сабабли пайдо бўлаётган 

мураккаб нуқсон ва деформацияларни даволаш 

муаммолигича сақланиб қолмоқди [5,7,10,12,13]. 

Ўз навбатида қўшма шикастланишлар оқибатида 

юзага келаётган асоратлар миқдорининг ошиши 

инсон ҳаёт сифатининг салбий томонга 

ўзгаришига олиб келмоқда ва бу асоратларларни 

имкон даражасида камайтириш замонавий тибби-

ёт олдида турган асосий мақсад ва вазифаларидан 

ҳисобланади[4,6]. Юз-жағ соҳаси қўшма 

жароҳатлари, уларнинг оқибатлари ва асоратла-

рини олдиндан башоратлаш, профилактика 

қилиш, ташхислаш ва даволаш замонавий тиббиёт 

олдида турган долзарб муаммолардан бири бўлиб 

ҳисобланади[2,3,4]. Ушбу жароҳатларнинг энг 

кўп учрайдиган асоратларидан бири бу 

яллиғланиш асоратлари бўлиб, айниқса пострав-

матик остеомиелит касалликнинг салбий 

оқибатларини реабилитация қилишда ўзига ҳос 

қийинчиликлар келтириб чиқаради. Остеомиелит 

келиб чиққанда касалликни даволаш муддати ик-

ки мартага чўзилади, сабаби суякларнинг репара-

тив остеогенези муддати ошиб, суяк 

бўлакларининг консолидадацияси қийинлашади 

натижада ҳатто ёлғон бўғимлар ҳам келиб 

чиқиши мумкин[1,2,4].Шу сабабли юз суяклари 

синиши ва юмшоқ тўқималари қўшма 

жароҳатлари оқибатида юзага келадиган асорат-

ларни башоратлаш ва уларни даволашнинг пато-

генетик хусусиятларини етарлича ўрганиш улар-

нинг йирингли асоратларини профилактика 

қилишда жуда муҳим аҳамият касб этади.  

Тадқиқотнинг максади. Юз-жағ соҳаси 

қўшма жароҳатлари яллиғланиш асоратларини 

профилактикаси ва комплекс даволаш қилиш чора 

тадбирларини ишлаб чиқишдан иборат.  

Тадқиқот материали ва унинг усуллари. 

Тадқиқот жараёнига шифохонага ётқизилган кат-

та ёшдаги 572 нафар бемор (15 ёш ва ундан катта-

лар) юз-жағ соҳаси қўшма жароҳатлари оқибатида 

юзага келган асоратлари мавжуд 2017 ва 2023 

йиллар давомида Тошкент тиббиёт академияси 

кўп тармоқли клиникаси, Самарқанд шаҳар тиб-

биёт бирлашмаси ва Республика Ихтисослашган 

травматология ва ортопедия илмий-амалий тиб-

биёт маркази Самарқанд филиали юз-жағ 

жарроҳлиги бўлимларида даволанган беморлар 

жалб қилинди. Ушбу беморларнинг 26,3% шифо-

хонага бирламчи мурожаат қилган беморлар 

бўлса , қолган 73,7% беморлар юз-жағ соҳаси 

қўшма жароҳатларининг яллиғланиш асоратлари 

билан қайта шифохонага ётқизилган. Тадқиқотга 

киритилган беморлар 3 гуруҳга ажратилди:  

биринчи гуруҳга юз-жағ соҳаси юмшоқ 

тўқималари ва жағ суяклари қўшма жароҳатлари 

сабабли юзага келган асоратлари мавжуд бемор-

лар; 

иккинчи гуруҳга юз скелети ва жағ суякла-

рининг қўшма жароҳатлари билан даволанган бе-

морлар; 

учинчи гуруҳга жағ суяклари ва тананинг 

бошқа қисмлари қўшма жароҳатлари билан даво-

ланган беморлар киритилди.  

Тадқиқот натижалари. Жароҳатланган 

беморлар ичида асоратлари кузатилган беморлар-

нинг кўпчилигини 80,5% ташкил қилди. Тадқиқот 

гуруҳига киритилган барча беморларнинг акса-

риятида 86,3% юз суякларида жароҳатлар, си-

нишлар, юмшоқ тўқималар қўшма жароҳатлари 

13,8% ва тишларнинг жароҳатлари эса 0,8 %ни 

ташкил қилди. Юз суяклари синишлари ичида 

пастки жағларнинг синишлари 55,5%, ёноқ суяк-

лари жароҳатлари эса 19,4 %, юз суякларининг 

кўп сонли синишлари 3,7% , бурун суяклари си-

нишлари 2,4%ни ташкил қилди. Ушбу 

жароҳатлар оқибатида энг кўп кузатилган 

яллиғланиш асоратлари пастки жағ синишлари 

(34,7±1,7%), юз суякларининг кўп сонли 

жароҳатлари эса (30,0±5,5%) ва юз-жағ соҳаси 

юмшоқ тўқималари қўшма жароҳатлари 

(30,0±5,5%) оқибатида кузатилди. Юз-жағ соҳаси 

қўшма жароҳатлари натижасида кузатилган 

юмшоқ тўқималар, юз суяклари ва тананинг 

бошқа соҳалари суяклари қўшма жароҳатлари 

асоратлари кузатилган буморларнинг даволаш 

натижалари таҳлил қилинганида ижобий , яхши 

натижалар 97% беморда, самарасиз натижалар эса 

атига 3% беморда кузатилди. Юз соҳаси қўшма 

жароҳатлари асоратларини олдини олишнинг са-

марали усулларидан бири бу яллиғланиш жараён-

ларини келтириб чиқарадиган хавф гурухларини 

киритилиб уларни имкон даражасида бартараф 

қилишдан иборат. Ушбу хавф гурухларига 22 та 

фактор танланган бўлиб уларга 1 дан 15 гача бал-

лар берилиб, уларнинг йиғиндиси жамланиб йи-

рингли яллиғланиш асоратлари башоратланди.  

Баллар суммаси 35 дан кам беморларда 

яллиғланиш асоратларининг ривожланиш хавфи 

паст. 

Баллар суммаси 35 дан 75 гача бўлган бе-

морларда асоратлар башорати гумонли бўлиб, 

касалликларнинг салбий оқибатлари келиб чиқиш 

миқдори тенг кўрсаткичларда бўлиши мумкин. 

Баллар суммаси 35 дан юқори беморларда 

асоратлар башорати салбий, шу сабабли бу каби 

беморларда яллиғланиш асоратларининг кузати-

лиши юқори бўлиши мумкин.  

Шу каби клиник ва статистик тадқиқотларга 

асосланиб юз-жағ соҳаси қўшма жароҳатлари 

асоратларини башоратловчи шкалаларни амали-

ётга қўллаш билан касалликларнинг профилактик 

ва даволаш чора тадбирларини самарали олиб бо-

ришига амалий ёрдам беради.  

Асоратларни даволаш комплекс равишда 

олиб борилди, жаррохлик усуллари билан бирга-

ликда озон ва юқори интенсивликдаги лазер нур-

ларидан фойдаланилди. Даволаш натижалари 

қуйидаги кўрсаткичларга асосан баҳоланди: ши-

коятларнинг йўқлиги ва камайиши, меҳнат 

қобилиятининг тикланиши, юздаги деформация-

ларнинг йўқолиши, пастки жағ ва кўзлардаги 

ҳаракатининг тикланиши ва яллиғланиш белгила-

рининг йўқолиши. Қониқарсиз даволаш натижа-

лари эса меҳнат қобилиятининг тўлиқ тикланмас-

лиги ва баъзан беморлар касбини ўзгартиришига 

олиб келиши, юздаги турли даражадаги сезувчан-

ликнинг йўқолиши, гаймор бўшлиғи тасвирининг 

хиралашуви, кўз олмасида диплопия бўлмасада, 

ҳаракатчанлигининг чегараланиши, кўзни макси-

мал ҳаракатида диплопиянинг пайдо бўлиши.  

Хулоса. Сўзимиз якунида шуни таъкидла-

шимиз керакки, юз-жағ соҳаси қўшма 

жароҳатлари оқибатида орттирилган асоратларни 

олдини олиш учун уларни келтириб чиқарадиган 

хавф гуруҳидаги омилларни ўрганиб чиқиш энг 

асосий салбий оқибатларни башоратловчи омил-

лардан ҳисобланади. Бу эса жароҳатлар асоратла-

рини олдини олиш ва уларни самарали реабили-

тация қилишда юқори ижтимоий-иқтисодий са-

марадорлигини кўрсатди. Албатта касалликнинг 

асоратларини олдини олиш ва уларни келиб 

чиқишини олдиндан башоратлаш салбий 

оқибатларни даволашга нисбатан анча ижобий 

натижа беради. 

ПРОФИЛАКТИКА ГНОЙНО-ВОСПАЛИТЕЛЬНЫХ 

ОСЛОЖНЕНИЙ СОЧЕТАННОЙ ТРАВМЫ 

ЧЕЛЮСТНО-ЛИЦЕВОЙ ОБЛАСТИ 

 

Боймурадов Ш.А., Ризаев Ж.А., Абдурахмонов Ф.Р. 

 

Резюме.
 
Травмы суставов челюстно - лицевой 

области часто приводят к различным последствиям и 

осложнениям, которые могут проявиться в остром, 

подостром и позднем периодах после травмы. Для всех 

больных было выбрано 22 фактора и им присвоены 

баллы от 1 до 15, а сумма их использовалась для 

прогнозирования осложнений гнойного воспаления. В 

целях профилактики осложнений, приобретенных в 

результате травм суставов лицечелюстной области, 

изучение факторов риска, вызывающих их, является 

одним из основных предсказателей негативных 

последствий. 

Ключевые слова: прогнозирование повреждений 

челюстно-лицевого сустава, группа риска, сумма 

баллов. 

 


